
	«Հայաստանի Հանրապետության կառավարության  2001 թվականի դեկտեմբերի 27-ի թիվ 1286 որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առարկություններ չունենք:
Միևնույն ժամանակ, նկատի ունենալով «Նորմատիվ իրավական ակտերի մասին» օրենքի պահանջները՝ առաջարկում ենք Հայաստանի Հանրապետության կառավարության  2001 թվականի դեկտեմբերի 27-ի թիվ 1286 որոշումը ճանաչել ուժը կորցրած և ընդունել նորը՝ պահպանելով «Նորմատիվ իրավական ակտերի մասին» օրենքի 11-րդ հոդվածի 1-ին մասի 4-րդ կետի,  12-րդ հոդվածի 1-ին մասի, 13-րդ հոդվածի 9-րդ մասի պահանջները, համաձայն որոնց՝ նորմատիվ իրավական ակտի վավերապայմաններն են` (...) հերթական (գրանցման) համարը և նշում դրա բնույթի մասին, նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը, նորմատիվ իրավական ակտով հաստատվող կանոնները, կանոնադրությունները, կարգերը, ցանկերը, աղյուսակները և այլն ամրագրվում են (կամ ձևակերպվում են) նորմատիվ իրավական ակտի անբաժանելի մաս համարվող հավելվածների ձևով: 
Բացի այդ, վերոգրյալի համատեքստում նկատի ունենալով նաև «Բնակչության բժշկական օգնության և սպասարկման մասին» օրենքի 19-րդ հոդվածի 2-րդ մասում ամրագրված կարգավորումը՝ համաձայն որի՝ շրջապատի համար վտանգ ներկայացնող հիվանդությունների ցանկը սահմանում է Կառավարությունը՝ առաջարկում ենք Հայաստանի Հանրապետության կառավարության 2001 թվականի դեկտեմբերի 27-ի թիվ 1286 որոշման մեջ «ցանկը հաստատում է» բառերը համապատասխան հոլովաձևերով փոխարինել «ցանկը սահմանում է» բառերով:
	Ընդունվել է ի գիտություն: 

